
Жаҳон статистикаси маълумотларининг кел-
тирилишига кўра, «... COVID-19 билан касал-

ланган барча беморлар орасида оғир ҳолатларнинг 
улуши тахминан 15-25% ни ташкил этади....». Қатор 
хорижлик муаллифларнинг келтирган маълумот-
ларда «...COVID-19 билан оғриган беморларда му-
кормикознинг оғиз бўшлиғидаги белгилари одатда 
танглайда намоён бўлади ва улар шиллиқ қаватнинг 
турли даражадаги рангсизланиши, танглайда шиш, 
яралар, юзаки некротик участкалар бўлиши, суя-
кларнинг очилиб қолиши ва қора пўстли некроз ша-
клланишидан....» иборат бўлади.

Юз-жағ соҳасининг йирингли-некротик ял-
лиғланиш касалликлари стоматология ҳамда юз-
жағ жарроҳлигида энг кўп учрайдиган патология-
лар қаторига киради, бу замонавий экологик вазият, 
йирингли касалликларнинг кенг тарқалиши, маҳал-
лий ва умумий иммунитетнинг пасайиши билан 
боғлиқ. Барча тадқиқотчилар сўнгги йилларда ду-
нёда юз-жағ соҳасининг йирингли касалликлари, шу 
жумладан йирингли-некротик касалликларининг 
кўпайиб бораётганлигига қўшиладилар [2,5,18].

Европа мамлакатларида 10 йил оралиқ билан 
ўтказилган COVID-19 дан кейинги ривожланувчи 
юз-жағ соҳасининг йирингли-некротик яллиғланиш 
касалликларининг эпидемиологик тадқиқотлари 
шуни кўрсатадики, ҳар бир аниқ бир минтақада тан-
ланган вақт оралиғида касаллик тарқалиши сези-
ларли даражада ўзгармайди. Бир қатор сабабларга 
(экологик ҳолат, пандемия ҳолатлари, одам организ-
мининг энг муҳим гомеостатик тизимлари функци-
онал кўрсаткичларининг ўзгариши ва бошқалар) 
кўра COVID-19 дан кейинги ривожланувчи юз-жағ 
соҳасининг йирингли-некротик яллиғланиш касал-
ликлари билан касалланишнинг пасайишини кут-
маслик керак. Минтақавий хусусиятлардан ёки бо-
шқа ташқи омиллардан қатъий назар, COVID-19 дан 
кейинги ривожланувчи юз-жағ соҳасининг йиринг-
ли-некротик яллиғланиш касалликлари билан ка-
салланиш кўрсаткичлари барқарорлигини етакчи 
стоматолог ҳамда юз-жағ жарроҳлари ушбу нозоло-

гиянинг сабабларини [12,28,43], биринчи навбатда, 
COVID-19 дан кейинги ривожланувчи юз-жағ соҳаси-
нинг йирингли-некротик яллиғланиш касалликла-
рининг ривожланишига генетик мойилликни ба-
тафсил ўрганишга асос деб ҳисоблайди.

Тадқиқот мақсади
COVID-19 билан оғриган беморларда юз-жағ 

соҳасидаги йирингли-некротик жароҳатлар кечи-
шининг генетик хусусиятларини ўрганишдир.

Тадқиқот материал ва усуллари
2020-2021-йилларда COVID-19 ва унинг юз-жағ 

соҳасидаги асоратлари билан касалланиб, Тошкент 
тиббиёт академияси кўп тармоқли клиникаси-
нинг йирингли жарроҳлик бўлими негизида таш-
кил этилган COVID-19 асоратларини даволаш мар-
казида даво муолажалари олган 118 нафар беморни 
комплекс кўрикдан ўтказдик. Ўрганилаётган ҳо-
лат сифатида юз-жағ соҳасида йирингли-некротик 
жараёнлар бўлган беморлардаги яра жараёнининг 
клиник кўрсаткичлари ва қонидаги иммун ҳимоя 
омиллари кўриб чиқилди. Ташқи текширувда ва 
маҳаллий ҳолатни аниқлашда анатомик ҳудудлари 
шишганлиги туфайли юз ва бўйин конфигурацияси-
да ўзгаришлар мавжудлиги аниқланди. Шиш соҳаси-
даги терининг ранги визуал тарзда баҳоланди (тана 
ранги, гиперемия). Палпацияда инфилтратнинг 
катталиги, оғриқ, терининг таранглиги, флюктуа-
циялар мавжудлиги аниқланди. Венсан симптоми-
ни аниқлаш ўтказилди. Оғизни очиш даражаси, ял-
лиғланиш контрактурасининг оғирлик даражаси 
ва оғриқ мавжудлиги аниқланди. Барча беморларга 
офталмолог, нейрохирург, ЛОР, ЮЖЖ, невропатолог, 
ревматолог, гематолог, терапевт, анестезиолог-реа-
ниматолог ва кардиолог каби бир қатор шифокор-
лар консултацияси ўтказилди.

Олинган натижалар ва уларнинг мухокамаси
MTHFR генидаги 677C>Т полиморфизмининг 

аллеллари ва генотипларини аниқлаш частотала-
рини ўрганиш уларнинг асосий ва назорат гуруҳла-
ри ўртасида тақсимланишидаги фарқларни кўрсат-
ди (1-жадвал).

1-жадвал
Беморлар ва назорат гуруҳларида MTHFR генида 677C>Т rs1801133 (ген lp36.22 хромосомада 

жойлашган) полиморфизми аллеллари ва генотипларининг тарқалиш частотаси

 Гуруҳ 
Аллеллар частотаси  Генотиплар тарқалишининг частотаси 

C T C/C C/T T /T 
 n  %  n  %  n  %  n  %  n  % 

Асосий гуруҳ 
(n = 70) 105 75 35 25 45 64,29 16 22,86 9 12,86

Назорат гуруҳи  
(n = 41) 72 87,8 10 12,2 31 75,61 9 21,95 1 2,44

Тадқиқот жараёнида С аллелини аниқланиш ча-

стотасини аниқлаш мумкин бўлди, бу асосий гу-
руҳда Т аллелининг аниқланиш частотасидан 3,0 
маротаба ва назорат гуруҳида Т аллелининг аниқла-
ниш частотасидан 7,19 маротаба юқори бўлди. 
Асосий гуруҳда C\C генотипи C\Т ва Т\Т генотипла-
рига нисбатан мос равишда 2,8 ва 4,9 марта, назорат 

гуруҳи популяциясида эса мос равишда 3,4 ва 30,9 
марта аниқланди (1-диаграмма). 

ЮЖСнинг ковиддан кейинги асоратлари бўлган 
беморларнинг 1-гуруҳида ва назорат гуруҳи популя-
циясида MTHFR генидаги rs1801133 677C>Т поли-
морфизми аллеллари ва генотипларининг аниқла-
ниш частоталари бўйича қиёсий таҳлил натижалари 
2-жадвалда келтирилган.

1-диаграмма. Беморлар ва назорат гуруҳларида MTHFR генида rs1801133 (lp 36.22 хромосомасида геннинг 
локализацияси) 677C>Т аллел ва генотипларнинг тарқалиш частотаси

2-жадвал
Беморлар гуруҳларида MTHFR генида rs1801133 677C>Т полиморфизмининг 

аллел ва генотипик вариантлари частотасидаги фарқлар

Ал
ле

лл
ар

 в
а 

ге
но

ти
пл

ар
 Текширилган аллел-

лар ва генотиплар сони 
Хи2 p RR 95%CI OR 95%CI 

Асосий гуруҳ Назорат гуруҳи

n % n % 
C 105 75 72 87,8 5,25 0,02 0,85  0,579-1,259 0,42 0,197-0,881 
T 35 25 10 12,2 5,25 0,02 1,17  0,38-3,612 2,40 1,135-5,077 

C /C 45 64,29 31 75,61 1,536 0,219 0,85  0,49-1,473 0,581 0,246-1,371 
C /T 16 22,86 9 21,95 0,012 0,916 1,041  0,539-2,011 1,053 0,418-2,653 
T /T 9 12,86 1 2,44 3,423 0,068 5,271  3,166-8,774 5,902 0,9-38,706 

Ўрганилаётган 2-гуруҳ назорат гуруҳидаги ама-
лий соғлом одамларда С аллели 1-гуруҳга қараганда 
бир оз юқорироқ частотага (1.17) эга бўлди. ЮЖСда 
ковиддан кейинги асоратлар бўлган 1-тадқиқот гу-
руҳидаги беморларда Т аллели назорат гуруҳига қа-
раганда бир оз юқорироқ частотага (2.04) эга бўлди. 
ЮЖСда ковиддан кейинги асоратлар бўлган 1- гу-
руҳда Т-генотипи аниқланиш частотасининг бир оз 
юқорилигини таъкидлаш мумкин. Бундан ташқа-
ри, ЮЖСда ковиддан кейинги асоратлар бўлган 
1- гуруҳ беморларида C генотипи частотаси назо-
рат гуруҳида ушбу генотипнинг аниқланиш часто-
тасига нисбатан, бироз сезиларлироқ, аммо стати-
стик жиҳатдан аҳамиятсиз, 0,9 бараварга кўплиги 
аниқланди (χ2=5,25; р=0,02; RR=0,85; OR=0,42; 95% 
CI: 0,579 - 1,259). Назорат гуруҳида MTHFR генида-
ги rs1801133 677C>Т полиморфизми C/C генотипи-

нинг аниқланиш частотаси ЮЖСда ковиддан кейин-
ги асоратлар бўлган 1- гуруҳ беморларига нисбатан 
1,17 марта устунлик қилди (χ2=1,536; р=0,219; 
RR=0,85; OR=0,581; 95% CI: 0,49 - 1,473). C/Т гено-
типининг учраш частотаси ЮЖСда ковиддан кей-
инги асоратлар бўлган 1- гуруҳ беморларида назо-
рат гуруҳига нисбатан бироз юқорироқ бўлиб, мос 
равишда 1,04 ва 22,86% ни ташкил этди (χ2=0,012; 
р=0,916; RR=1,041; OR=1,053; 95% CI: 0,539 - 2,011). 
ЮЖСда ковиддан кейинги асоратлар бўлган 1-гуруҳ 
беморларида Gln /Gln генотипининг аниқланиш ча-
стотаси 3,23% ни ташкил этди, бу статистик ишо-
нарли даражада, чунки назорат гуруҳи популяци-
ясига қараганда 5,27 баравар юқори, яъни назорат 
гуруҳида унинг учраш частотаси 8,4% га тенг эди 
(χ2=3,423; р=0,068; RR=5,271; OR=5,902; 95% CI:3,166 
- 8,774) (2-жадвал).

Хулоса
Шундай қилиб, MTHFR генидаги rs1801133 

677C>Т полиморфизмининг хавфли C аллели соғлом 
одамларга қараганда ЮЖСда ковиддан кейинги асо-
ратлар бўлган беморларда бироз кўпроқ учрашини 
аниқладик. Ушбу аллелнинг гомозиготали Т/Т ва-
риант устунлиги билан юқори частотада учраши, 
айниқса касалликнинг 3-босқичида (2,3 мартадан 
5,3 мартагача) қайд этилди. Шу билан бирга, 1- ва 
назорат гуруҳи ўртасидаги фарқлар тенденция да-
ражасида қайд этилди ва тенденция статистик аҳа-
миятга эга бўлган чегара даражасида бўлди. Ушбу 
маълумотлар, MTHFR ишлаб чиқилишининг па-
сайиши билан ассоциацияланган MTHFR генидаги 
rs1801133 677C>Т полиморфизмининг C аллели ва 
Т/Т генотипи ЮЖСда ковиддан кейинги касалли-
клар ривожланиши ва клиник кечишига сезиларли 
мойиллик берувчи таъсир кўрсатади деган хулоса-
га келишимизга имкон беради. Ушбу полиморфизм 
геннинг промотор ҳудудида жойлашганлиги ва 
функционал полиморфизмларга кириши сабаб-
ли, унинг бўлиши кодланган MTHFR генининг экс-
прессия тезлигига таъсир қилади, деб тасдиқлаш 
мумкин. Яллиғланишли жавоб генининг паттер-
ни иммунитет ва яллиғланиш реакциясини ноадек-
ват гипер яллиғланиш жавоб йўналиши бўйича ўз-
гартиришга қодир, бу эса ковиддан кейинги янада 
оғирроқ асоратларнинг юзага келишига ва риво-
жланишига олиб келади. Эҳтимолликлар нисбати 
коэффициентига кўра, ушбу генотип ташувчилар-
да ЮЖСнинг ковиддан кейинги асоратларининг 
ривожланиш хавфи 5,902 мартага ошади (χ2=3,423; 
Р=0,068; RR=5,271; OR=5,902; 95% CI: 3,166 - 8,774).

